"As condutas responsabeis benefician
a todos e a todas"

€ un programa de edu-
cacion ambiental dirixido a domicilios
de Santiago de Compostela, que ten
como finalidade a promocién do aforro
de auga e enerxia na vida cotid. Defi-
nese como un programa de participa-
cion ambiental que pretende incorpo-
rar accions sinxelas e mudar hdbitos
para poder reducir o consumo de
recursos no fogar. é
unha iniciativa de ADEGA que se
desenvolve en colaboracion co INEGA
(Instituto Galego da Enerxia) e a Con-
cellaria de Medio Ambiente e Desen-
volvemento Sostibel do Concello de
Compostela.

Dende que o ser humano decidiu
facerse sedentario e asentarse en gran-
des urbes comezaron os problemas de
contaminacion. Superouse a capacidade
de rexeneracion dos ecosistemas que
non puideron absorber todos os residuos
xerados. Alén, a demanda de recursos foi
en aumento exponencial ao tempo que
se establecia a chamada “sociedade do
benestar".

A aparente garantia dos servizos cos
que contamos hoxe en dia fixonos
esquecer a orixe dos recursos que
empregamos diariamente e que cobren
as nosas necesidades de transporte,
comida, aseo, ocio, etc. Unha pequena
reflexion sera suficiente para decatarnos
de que tan s6 unha parte do planeta
goza dos privilexios da auga corrente e
de electricidade. Nembargante é o con-
xunto do planeta quen esta a sufrir as
consecuencias da ansiosa espoliacion de
recursos primarios. Estamonos a referir
ao cambio climatico, @ desertizacion, a
contaminacion do mar e dos rios, @ chu-
via acida, as guerras polo petroleo...

Galiza non é allea a esta situacion.
Sabemos que simplemente mudando
comportamentos cotias se poden reducir
en grande medida as emisions de CO, a
atmosfera, a dependencia da enerxia
fosil, os custos ecoldxicos da extraccion
da enerxia e do uso da auga, e tamén,
mermar considerabelmente a nosa fac-
turacién anual de auga e luz.

O programa Fogares verdes € unha
iniciativa de responsabilidade cidada que

quere servir de apoio a todos aqueles
vecifios e vecifias que queiran contribuir
ao coidado do nosa terra. Con este fin,
persoal educador de ADEGA acompafara
e asesorara aos fogares participantes.
Realizaranse visitas que teran caracter
trimestral, nas que se facilitara informa-
cion sobre pautas de consumo e aforro
que sexa de axuda para os participantes
e farase un seguimento dos obxectivos
acadados. Fixaranse metas medibeis de
reducion no consumo que se concretan
nun 5,2%, no caso da factura eléctrica, e

entre un 6% e un 10%, no gasto de
auga. Para botar unha man a esta enco-
menda, entregarase de xeito gratuito
dunha pequena equipa de aforro, com-
posta por unha lampada de baixo consu-
mo e un perlizador para a billa.

Porén, o asesoramento non se limita
aos encontros nos fogares, senén que
calquera dubida que xurda tera resposta
via telefénica ou ben por correo electro-
nico.

Alén dun pequeno esforzo de medi-
tacion antes do consumo de auga e
enerxia no fogar e da instalacion de sin-
xelos sistemas economizadores, a parti-
cipacion no proxecto non supora ningun
outro sacrificio. Os participantes
poderan manter e gozar do mesmo nivel
de benestar. Se cadra, esta satisfaccion
sera maior ao saber que estamos a facer
un uso mais respectuoso e xusto dun
patrimonio comun cOmo son 0S recursos
naturais.

* Maria Xosé Castro é educadora ambiental de
Adega e Responsabel do Programa "Fogares
Verdes".

